
II 
UVOD 
Cilj ovog seminarskog rada kao dugogodišnjeg policijskog službenika je da upozorim na sve probleme 
koje sa sobom nosi upotreba raznih vrsta narkotika ( droga ) i što dovodi do upotrebe iste pogotovo kod 
mladih ljudi adolescenata, kao i na problem liječenja i resocijalizacije ovisnika o narkotičkim sredstvima. 
Teška socijalna situacija u našoj zemlji u poratnom periodu je izuzetno pogodan faktor za širenje 
narkomanije i drugih bolesti ovisnosti. Siromaštvo i nezaposlenost, veliki broj izbjeglica, otežana 
socijalizacija i adaptacija na nove društvene sredine, osjećaj bezperspektivnosti, su samo neki od razloga 
da se posegne za drogom i alkoholom.  
  
Bosna i Hercegovina se nalazi na tranzitnom putu droge i to iz dva pravca i balkanske veze koja vodi iz 
Azije, preko Turske, Albanije, Kosova, dijela Crne Gore ka zapadu i druga Jadranska veza.Postoji i treća 
veza, a to je droga koja se unosi sa stranim vojnim trupama i povratnicima iz zapadnih zemalja.Situacija 
sa alkoholom i duhanom je mnogo gora, i ako se ovakav trend nastavi, za očekivati je dalekosežne 
zdravstvene i socijalne posljedice. 
  
III 
GLAVNI DIO 
1. ISTORIJA UPOTREBE DROGA 
Istorija upotrebe droga obuhvaća vrlo veliko razdoblje od oko 40 hiljada godina. Opojnim drogama od 
davnine se pripisivala čudotvorna i posebna moć. 
U religioznim i svečanim obredima droge su dočaravale komunikaciju s božanstvom, čime se objašnjavaju 
euforična i ekstatična stanja, halucinacijska doživljavanja i fantastična snoviđenja. Istorijska svjedočanstva 



upućuju na zaključak da su droge, vjerojatno, upotrebljavali praistorijski ljudi, kojima se komunikacija s 
Bogom pomoću droga činila bržom, lakšom, pristupačnijom i poželjnijom. 

